
«Հայաստանի Հանրապետության ջրային օրենսգրքում լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին», «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքում լրացումներ կատարելու մասին» օրենքների նախագծերի  

	1. ««Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքում լրացում և փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասով նախատեսվում է «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» ՀՕ-316-Ն օրենքի (այսուհետ՝ Օրենք) 1-ին հոդվածը լրացնել նոր 8-րդ կետով:
Այս կապակցությամբ հարկ է անդրադառնալ «Նորմատիվ իրավական ակտերի մասին» օրենքի 34-րդ հոդվածի 5-րդ մասին, համաձայն որի՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: 
Վերոգրյալից ելնելով՝ անհրաժեշտ է Նախագծի 1-ին հոդվածի 1-ին մասով նախատեսվող լրացումը կատարել հիմնական ակտում:
	1. Ընդունվել է


	2. Նախագծի 2-րդ հոդվածի 1-ին մասի «հոդվածը» բառն անհրաժեշտ է փոխարինել «հոդվածի 1-ին մասը» բառերով: Բացի այդ, նոր լրացվող մասը համարակալված չէ, ուստի նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի՝ անհրաժեշտ է այն համարակալել: 
Միևնույն ժամանակ, հաշվի առնելով այն հանգամանքը, որ Օրենքի 27-րդ հոդվածը ուժի մեջ է մտել մասնակի, ուստի անհրաժեշտ է նաև նշված օրենքում սահմանել անցումային դրույթ Նախագծի 2-րդ հոդվածի 1-ին մասով նախատեսվող կարգավորման համար:
	2. Ընդունվել է

	3. Նախագծի 2-րդ հոդվածը հաշվի առնելով՝ անհրաժեշտ է նախատեսել անցումային դրույթ համապատասխան ենթաօրենսդրական իրավական ակտի ընդունման համար:
	3. Ընդունվել է

	4. «Հայաստանի Հանրապետության քրեական օրենսգրքում լրացումներ կատարելու մասին» օրենքի լրամշակված նախագծի (այսուհետ՝ Նախագիծ 1) 1-ին հոդվածով նախատեսվում է Հայաստանի Հանրապետության քրեական օրենսգրքում (այսուհետ՝ Օրենսգիրք) 375-րդ հոդվածը «պատճառելը» բառից հետո լրացնել «կամ լուծարված հորատանցքը վերաբացելը կամ Արարատյան դաշտում (Արարատի և Արմավիրի մարզեր) առանց ջրօգտագործման թույլտվության ստորերկրյա արտեզյան (ճնշումային) ջրերից ջրօգտագործում իրականացնելը կամ այդ նպատակով հորատանցք հորատելը» բառերը: 
Սույն կարգավորումը քրեաիրավական օրենսդրության մեջ ներդնելը, ինքնին, կասկածելի ենք համարում, քանի որ Նախագծի և Նախագծի հիմնավորման ուսումնասիրությունից պարզ չէ, թե ինչո՞վ է պայմանավորված այն տարբերակված մոտեցումը, ըստ որի տվյալ արարքի համար անձը պատասխանատվության կարող է ենթարկվել միայն այն դեպքում, երբ այն կատարել է Արարատյան դաշտում (Արարատի և Արմավիրի մարզեր): 
Բացի այդ, Նախագծով առաջարկվող փոփոխությունը վերլուծելով Օրենսգրքով արդեն իսկ նախատեսված հանցակազմերը բացահայտող նորմերի լույսի ներքո, գտնում ենք, որ առանց ջրօգտագործման թույլտվության ստորերկրյա արտեզյան (ճնշումային) ջրերից ջրօգտագործում իրականացնելը կամ այդ նպատակով հորատանցք հորատելը կամ լուծարված հորատանցքը վերաբացելը կարող են դիտարկվել նաև ապօրինի գույքային վնաս պատճառելու համար քրեական պատասխանատվություն նախատեսող՝ Օրենսգրքի 259-րդ, 262-264-րդ հոդվածների համատեքստում: 
	4. Ընդունվել է 
Կքննարկվի և կներկայացվի այլ նախագծի  շրջանկներում։

	5. Նախագիծ 1-ի 2-րդ հոդվածի համաձայն՝ Օրենսգրքի 385-րդ հոդվածն առաջարկվում է լրացնել հետևյալ բովանդակությամբ 3-րդ և 4-րդ մասերով. 
«3. Սույն հոդվածի 1-ին մասով սահմանված արարքը, որը կատարվել է սիգ ձկնատեսակի նկատմամբ՝ խոշոր չափի գույքային վնաս պատճառելով՝
1) դրանց զանգվածային ոչնչացման կամ արդյունահանման եղանակ օգտագործելով, կամ
2) դրանց որսի կամ արդյունահանման համար արգելված ժամանակ, կամ
3) արգելված վայրում՝ 
պատժվում է տուգանքով՝ տասնհինգապատիկից քառասունապատիկի չափով, կամ հանրային աշխատանքներով՝ հարյուրից երկու հարյուր ժամ տևողությամբ, կամ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով` երկուսից հինգ տարի ժամկետով, կամ ազատության սահմանափակմամբ` առավելագույնը երեք տարի ժամկետով, կամ կարճաժամկետ ազատազրկմամբ` առավելագույնը երկու ամիս ժամկետով, կամ ազատազրկմամբ՝ առավելագույնը երեք տարի ժամկետով:
	5.  Ընդունվել է 
Կքննարկվի և կներկայացվի այլ նախագծի  շրջանկներում

	4. Սույն հոդվածի 3-րդ մասի իմաստով խոշոր չափ է համարվում 150 000 Հայաստանի Հանրապետության դրամը գերազանցող գումարը (արժեքը)։»։
Հարկ ենք համարում արձանագրել, որ Օրենսգրքի 385-րդ հոդվածի 1-ին մասը քրեական պատասխանատվություն է նախատեսում ձուկ կամ ջրային այլ կենդանի ապօրինի որսալու կամ ձուկ, ջրային այլ կենդանի կամ ջրային բույս ապօրինի արդյունահանելու համար, որը կատարվել է՝
1) դրանց զանգվածային ոչնչացման կամ արդյունահանման եղանակ օգտագործելով,
2) դրանց որսի կամ արդյունահանման համար արգելված ժամանակ՝ խոշոր չափերի գույքային վնաս պատճառելով, կամ
3) արգելված վայրում՝ խոշոր չափերի գույքային վնաս պատճառելով:
Օրենսգրքի 385-րդ հոդվածի և Նախագծի ուսումնասիրության արդյունքում՝ առաջարկում ենք զերծ մնալ առաջակվող փոփոխությունը կատարելուց, քանի որ դրա հետևանքով կստեղծվի մի իրավիճակ, երբ միևնույն հանցակազմը նախատեսող նույն հոդվածի տարբեր մասերում ամրագրված կլինի ընդհանուր առմամբ նույն դիսպոզիցիան, ինչն անհարկի ծանրաբեռնելու է հոդվածի տեքստը և հակասելու է իրավական որոշակիության սկզբունքին, ավելին՝ միակ տարբերությունը կլինի այն, որ Օրենսգրքի 385-րդ հոդվածի 1-ին մասով նախատեսված արարքը սիգ ձկնատեսակի զանգվածային ոչնչացման կամ արդյունահանման եղանակ օգտագործելով կատարելը կպարունակի հանցակազմ միայն դրա հետևանքով խոշոր չափի՝  150 000 ՀՀ դրամը գերազանցող գումարի չափով գույքային վնաս պատճառվելու դեպքում, մինչդեռ քննարկվող եղանակով մյուս ձկների կամ ջրային այլ կենդանիների ապօրինի որսի և ապօրինի արդյունահանման համար  քրեական պատասխանատվությունը վրա է հասնում անկախ հանրորեն վտանգավոր հետևանքների առաջացումից: Այլ կերպ ասած՝ առաջարկվող իրավակարգավորման պայմաններում Օրենսգրքի 385-րդ հոդվածի իմաստով հանցավոր համարվող արարքների շրջանակը նեղանում է, մասնավորապես՝ ապաքրեականացվում է Օրենսգրքի 385-րդ հոդվածի 1-ին մասով նախատեսված, ձկների կամ ջրային այլ կենդանիների կամ ջրային բույսերի զանգվածային ոչնչացման կամ արդյունահանման եղանակ օգտագործելով կատարված արարքը, որ կատարվել է սիգ ձկնատեսակի նկատմամբ, սակայն չի պատճառել 150 000 ՀՀ դրամը գերազանցող գումարի չափով գույքային վնաս: Ուստի նման փոփոխությունը կբերի ոչ թե սիգ ձկնատեսակի ապօրինի որսի կամ ապօրինի արդյունահանման համար քրեական պատասխանատվության խստացման, այլ ընդհակառակը՝ նույնիսկ այդ արարքի մասնակի ապաքրեականացման, ինչը հակասում է Նախագծի հիմնավորումներին:
Անդրադառնալով սիգ ձկնատեսակի որսի և արդյունահանման համար առավել խիստ պատասխանատավություն նախատեսելու կարևորությանը՝ հարկ ենք համարում նշել, որ նման տրամաբանությամբ ժամանակի ընթացքում հնարավոր է առաջ գան որևիցէ այլ ձկան կամ ջրային կենդանու կամ ջրային բույսի վերացման վտանգներ, որոնց դեմ պայքարի գործուն միջոցը ոչ թե Օրենսգրքում պարբերաբար կատարվող փոփոխություններն են՝ այս կամ այն ջրային կենդանիների կամ բույսերի լրացումներով, որոնք անհիմն կծանրաբեռնեն ՀՀ քրեական օրենսգիրքը, այլ այնպիսի մեխանիզմի կիրառումը, ինչպիսին է դրանք Հայաստանի Հանրապետության բույսերի Կարմիր գրքում կամ կենդանիների Կարմիր գրքում ներառելը, քանի որ Օրենսգրքի 385-րդ հոդվածի 1-ին մասով նախատեսված արարքը Կարմիր գրքում գրանցված ձկնատեսակի, ջրային այլ կենդանու կամ ջրային բույսի նկատմամբ կատարելն Օրենսգրքի 385-րդ հոդվածի 2-րդ մասի 3-րդ կետով արդեն իսկ դիտարկվում է որպես քննարկվող հանցակազմի որակյալ հատկանիշ:
	4. Ընդունվել է
  Կքննարկվի և կներկայացվի այլ նախագծի  շրջանկներում

	6. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի լրամշակված նախագծի (այսուհետ՝ Նախագիծ 2) 1-ին հոդվածի 1-ին մասի 7-րդ կտի «ձկմաբուծարանների» բառն անհրաժեշտ է փոխարինել «6. Ձկնաբուծարանների» բառով:
	6. Ընդունվել է

	7. Նախագիծ 2-ի 1-ին հոդվածի 3-րդ կետով լրացվող նոր 1.2-րդ մասի համաձայն՝ Ֆիզիկական և իրավաբանական անձանց սեփականություն հանդիսացող տարածքներում լուծարված հորատանցքերի վերաբացումը, իսկ առանց ջրօգտագործման թույլտվության նաև հորատանացքերի հորատումը կամ կոնսերվացված հորատանցքերի վերաբացումը՝ տարածքի սեփականատեր հանդիսացող ֆիզիկական և իրավաբանական անձանց համար՝
առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի հինգհարյուրապատիկից մինչև ութհարյուրապատիկի չափով, իսկ պաշտոնատար անձանց նկատմամբ` սահմանված նվազագույն աշխատավարձի հազարապատիկի չափով:
Սույն դեպքում, նախատեսված կարգավորումից բխում է, որ պատասխանատվություն պետք է նախատեսվի նաև իրավաբանական անձանց համար, մինչդեռ Նախագիծ 2-ի 1-ին հոդվածի 3-րդ կետով լրացվող նոր 1.2-րդ մասի սանկցիայում իրավաբանական անձանց վերաբերյալ պատասխանատվություն չի սահմանվում:
Նշվածը հաշվի առնելով՝ անհրաժեշտ է Նախագիծ 2-ի 1-ին հոդվածի 3-րդ կետով լրացվող նոր 1.2-րդ մասը լրամշակել: 
	7. Ընդունվել է
Փոփոխությունը կներկայացվի այլ նախագծի շրջանակներում։ 

	8. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի լրամշակված նախագծի (այսուհետ՝ Նախագիծ 3) 4-րդ հոդվածի 1-ին մասի 2-րդ կետի «ենթակետով» բառն անհրաժեշտ է  փոխարինել «կետով» բառով:
Միաժամանակ Նախագիծ 3-ի 4-րդ հոդվածի 1-ին մասի 2-րդ կետով նախատեսվող լրացման արդյունքում անհրաժեշտություն կառաջանա նաև Հայաստանի Հանրապետության ջրային օրենսգրքի 33.1-րդ հոդվածի 1-ին մասի 7-րդ կետի «:» կետադրական նշանը փոխարինել «.» կետադրական նշանով:
	8. Ընդունվել է

	9. Նախագիծ 3-ի 9-րդ հոդվածի 1-ին մասի 1-ին կետի «ուժը կորցրած ճանաչել» բառերն անհրաժեշտ է փոխարինել «հանել» բառով՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 1-ին մասի 2-րդ կետը, համաձայն որի՝ նորմատիվ իրավական ակտում փոփոխությունները կատարվում են նրա առանձին  բառեր, թվեր կամ նախադասություններ հանելու միջոցով:
	9. Ընդունվել է

	10. Նախագիծ 3-ի 11-րդ հոդվածի 1-ին մասով նոր խմբագրությամբ շարադրվող Հայաստանի Հանրապետության ջրային օրենսգրքի (այսուհետ՝ Օրենսգիրք) 117-րդ հոդվածի 1-ին մասի համաձայն՝ եթե սույն օրենսգրքով ջրային հարաբերությունների բնագավառում գործառույթներ իրականացնելու լիազորություններ ունեցող ցանկացած մարմին տեղեկանում է որևէ անձի կողմից սույն օրենսգրքի պահանջների խախտման մասին, ապա մարմնի ղեկավարը այդ մասին տեղեկացնում է Ջրային ռեսուրսների կառավարման և պահպանության մարմնին, որն էլ իր հերթին ծանուցում է այդ անձին։
Սույն կարգավորումից պարզ չէ, թե ինչ ժամկետում և կարգով է մարմնի ղեկավարը օրենսգրքի պահանջների խախտման մասին տեղեկացնում Ջրային ռեսուրսների կառավարման և պահպանության մարմնին, ուստի անհրաժեշտ է կարգավորումը հստակեցնել:
Նույն հոդվածի 5-րդ մասի համաձայն՝ եթե սույն օրենսգրքի պահանջները խախտող անձը ծանուցագրում նշված ժամկետներում չի կատարում Ջրային ռեսուրսների կառավարման և պահպանության մարմնի տված՝ խախտման ծանուցման մեջ պարունակվող հրահանգը, ապա Ջրային ռեսուրսների կառավարման և պահպանության մարմինը կարող է ապահովել հրահանգում նշված միջոցառումների իրականացումը, որոնք անհրաժեշտ են սույն օրենսգրքի պահանջների խախտումը վերացնելու, այդ թվում` ջրային ռեսուրսներին հասցրած վնասը նվազեցնելու, ազգային ջրային պաշարի մեծությունը կամ ջրերի որակի ստանդարտները, այդ թվում՝ ջրի որակի նորմերը պահպանելու համար: Այդ դեպքում Ջրային ռեսուրսների կառավարման և պահպանության մարմինն օրենսդրությամբ սահմանված կարգով հայց է ներկայացնում դատարան՝ իր կատարած ծախսերը փոխհատուցելու համար հետևյալ անձանցից՝
1) որոնք նախկինում եղել կամ ներկայումս պատասխանատու են կամ ուղղակի կամ անուղղակի ձևով նպաստել են սույն օրենսգրքի պահանջների խախտմանը.
         2) հողի սեփականատիրոջից, որի օգտագործելու ժամանակ տեղի է ունեցել սույն օրենսգրքի պահանջների խախտումը կամ առաջացել է խախտման հնարավորությունը.
         3) որոնք իրավունք են ունեցել օգտագործել հողն այն պահին, երբ տեղի է ունեցել խախտումը կամ առաջացել է խախտման հնարավորությունը.
         4) որոնց անփութության հետևանքով չի կանխվել սույն օրենսգրքի պահանջների խախտումը:
Սույն դեպքում հաշվի առնելով Նախագիծ 3-ի 11-րդ հոդվածի 1-ին մասով նոր խմբագրությամբ շարադրվող Օրենսգրքի 117-րդ հոդվածի կարգավորումները՝ անհրաժեշտ է 117-րդ հոդվածի 5-րդ մասի «խախտման ծանուցման մեջ պարունակվող հրահանգը» բառերը փոխարինել «ծանուցագրում նշված միջոցառումները» բառերով, իսկ «կարող է ապահովել հրահանգում» բառերն անհրաժեշտ է փոխարինել  «ապահովում է ծանուցագրում» բառերով:
Բացի այդ, անհրաժեշտ է հստակեցնել Նախագիծ 3-ի 11-րդ հոդվածի 1-ին մասով նոր խմբագրությամբ շարադրվող Օրենսգրքի 117-րդ հոդվածի 5-րդ մասի 1-ին կետի կարգավորումը, քանի որ նշված կարգավորումից պարզ չէ, թե որն է համարվելու նպաստումը: 
Միաժամանակ, անհրաժեշտ է Նախագիծ 3-ի 11-րդ հոդվածի 1-ին մասով նոր խմբագրությամբ շարադրվող Օրենսգրքի 117-րդ հոդվածի 5-րդ մասի 2-րդ և 3-րդ կետերի «կամ առաջացել է խախտման հնարավորությունը» բառերը հանել, քանի որ հիշյալ հոդվածը վերաբերում է Օրենսգրքի պահանջների խախտման մասին ծանուցումներին:
	10. Ընդունվել է

	11. Նախագիծ 3-ի 12-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 7-րդ հոդվածով լրացվող  Օրենսգրքի 37.1-ին հոդվածի 5-րդ մասի դրույթի, որն ուժի մեջ է մտնում 2023 թվականի դեկտեմբերի 17-ից։
Սույն դեպքում, հաշվի առնելով Նախագիծ 3-ով նախատեսվող կարգավորումները և հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ անհրաժեշտ է վերանայել օրենքի ուժի մեջ մտնելու ժամկտը:
	11. Չի ընդունվել 
Պարզաբանում՝ 37.1-ին հոդվածով անձի իրավական վիճակը վատթարացնող նոր իրավակարգավորումներ սահմանված չեն, դրանք ուղղված են ջրային օրենսդրությամբ նախատեսված պահանջների հստակեցմանը։

	Տարածքային կառավարման և ենթակառուցվածքների նախարարություն
	19.10.2023

	
	ԳՍ/15.2/32101

	Առաջարկություններ և առարկություններ չկան
	Ընդունվել է

	 Բնապահպանության և ընդերքի տեսչական մարմին
	20.10.2023

	
	01/29.6/6/5617

	1. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի 7-րդ հոդվածի 8-րդ և 9-րդ մասերում «իսկ» բառից հետո լրացնել «ջրօգտագործման նպատակով» բառերը։
	1. Ընդունվել է

	2. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի 1-ին հոդվածի 1․2-րդ մասում «իսկ» բառից հետո լրացնել «ջրօգտագործման նպատակով» բառերը։

